Монгол Улсын Их Хурлын 2010 оны намрын ээлжит чуулганы Аюулгүй байдал, гадаад бодлогын байнгын хорооны 10 дугаар сарын 19-ны өдөр (Мягмар гараг)-ийн хуралдаан 16 цаг 40 минутад Төрийн ордны “А” танхимд эхлэв. 

УИХ-ын гишүүн Р.Амаржаргал ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 11 гишүүн ирж, 61.1 хувийн ирцтэй байв. 
Чөлөөтэй: З.Энхболд, Сү.Батболд, Н.Ганбямба, Д.Хаянхярваа, Д.Зоригт, Ц.Шинэбаяр, М.Энхболд;

Нэг. Монгол, Хятадын хилийн дэглэмийн тухай Монгол Улсын Засгийн газар, Бүгд Найрамдах Хятад Ард Улсын Засгийн газар хоорондын гэрээг соёрхон батлах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Гадаад харилцааны яамны Гэрээ, эрх зүйн газрын захирал Ч.Баттөмөр, Хил хамгаалах ерөнхий газрын тэргүүн дэд дарга бөгөөд Хилийн цэргийн штабын дарга А.Лхагвасүрэн, Хууль зүй, дотоод хэргийн яамны Бодлогын хэрэгжилтийг зохицуулах газрын ахлах мэргэжилтэн Д.Дамдин, Гадаад харилцааны яамны Гэрээ, эрх зүйн газрын атташе Н.Анхбаяр, УИХ-ын Аюулгүй байдал, гадаад бодлогын байнгын хорооны хорооны зөвлөх Ц.Нямдорж, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 


Хуулийн төслийн анхны хэлэлцүүлэгтэй холбогдуулан УИХ-ын гишүүдээс асуулт, санал гараагүй болно. 


УИХ-ын гишүүн Х.Жекей горимын санал гаргав. 


Р.Амаржаргал: - Хуулийн төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн:
7


Татгалзсан:

4


Бүгд:


11


Гишүүдийн олонхийн саналаар дэмжигдлээ.


Монгол Хятадын хилийн дэглэмийн тухай Монгол Улсын Засгийн газар, Бүгд Найрамдах Хятад Ард Улсын Засгийн газар хоорондын гэрээг соёрхон батлах тухай хуулийн төслийг чуулганы нэгдсэн хуралдаанд оруулж, анхны хэлэлцүүлгээр батлуулах нь зүйтэй гэсэн саналыг дэмжье.  


Зөвшөөрсөн:
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Х.Жекей УИХ-ын чуулганы нэгдсэн хуралдаанд танилцуулахаар тогтов.


Хуралдаан 16 цаг 50 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2010 ОНЫ НАМРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 10 ДУГААР САРЫН 19-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 16 цаг 40 минутад эхлэв. 


Р.Амаржаргал: - Эрхэм гишүүдийн энэ өдрийн амар амгаланг айлтгая. Аюулгүй байдал, гадаад бодлогын байнгын хорооны ирц ерөнхийдөө бүрдэж байна. 2 гишүүн маань энэ хажуу талын өрөөнд хуралд сууж байгаа юм байна. Хоёулаа ирцэд авчихаарай гэж хэлсэн байна. Тэнд хүмүүсийг ирцэд авлаа гээд үзэх юм бол ирц бүрдсэн байна. Тийм учраас Байнгын хорооныхоо хуралдааныг нээж эхлүүлье. 


Хэлэлцэх асуудал бол ердөө ганцхан асуудал байгаа. Монгол Хятадын хилийн дэглэмийн тухай Монгол Улсын Засгийн газар, Бүгд Найрамдах Хятад Ард Улсын Засгийн газар хоорондын гэрээг соёрхон батлах тухай хуулийн төсөл. Анхны хэлэлцүүлэг хийх ёстой юм. Урд нь бид Байнгын хороогоор хэлэлцээд ярьчихсан учраас одоо бол танилцуулга гэж байхгүй. Одоо шууд асуулт, хариултын ажиллагаа байгаа. Эрхэм гишүүдээс асуух зүйл байна уу? Асуух зүйл алга байна. Энийг ингээд хаалаа. Санал, дүгнэлт юу байна. Х.Жекей гишүүн. 


Х.Жекей: - Соёрхон батлах тэр үйл ажиллагаа явагдаж байгаа. Тэгэхээр анхны хэлэлцүүлгээр нэгэнт асуулт алга байна. Байнгын хороон дээр. Ер нь зарчмын зөрүүтэй санал бас байхгүй байна. Тийм учраас анхны хэлэлцүүлгээр одоо соёрхон батлуулах нь зүйтэй гэсэн саналыг оруулж байна.


Р.Амаржаргал: - За баярлалаа. Өөр саналтай гишүүд байна уу? Алга байна. Тэгвэл горимын санал дээр санал хураалт явъя. Анхны хэлэлцүүлгээр нь баталъя, дэмжье гэсэн ийм томъёоллоор санал хураалгаж байна. Дэмжиж байгаа гишүүд саналаа өгнө үү. 


11-ээс 7. 


Баярлалаа. Тэгвэл энэ асуудлыг, горимын саналыг санал нэгтэй баталлаа. Тийм ээ. Тэгэхээр одоо томъёолол анхааралтай сонсож байгаарай. Монгол Хятадын хилийн дэглэмийн тухай Монгол Улсын Засгийн газар, Бүгд Найрамдах Хятад Ард Улсын Засгийн газар хоорондын гэрээг соёрхон батлах тухай хуулийн төслийг чуулганы нэгдсэн хуралдаанд оруулж анхны хэлэлцүүлгээр батлуулах нь зүйтэй томъёоллоор санал хураалт явуулъя. 


11-ээс 11. 


Баярлалаа. Ингээд үндсэндээ Байнгын хорооны хэлэлцэх асуудал дууслаа. Энэ асуудлыг нэгдсэн чуулганд танилцуулахаар Х.Жекей генералыг санал болгож байна. Бүгдэд нь баярлалаа. 


Хуралдаан 16 цаг 50 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

